
৭৮
অসমীয়া সাহিত্যৰ চানেকি





আসনৰে চউপাশে ঘটৰ শাৰী শাৰী।

ঘট বুৰাই ৰস চালে শীতলা সুন্দৰী॥

আসতে বহি আয়ে ফুলৰ ললে লেখা।

দুখীয়াৰ ঘৰত আহি আয়ে দিয়ে দেখা॥

আসনতে বহি আয়ে মনত ৰঙ্গে আছে।

সোণৰ খড়িকা লই নিৰ্ম্মালি বাচে॥

আসনতে বহি আয়ে চউপাশে চায়।

অসুৰৰ পাঞ্চ সেনা বিভঙ্গে পলায়॥







(৫)






আইৰ সাত ভনী,  বড় আই ৰান্ধনী
  ভোজন বা কিহেৰে কৰে।

মোৱা মাছ শুকনি,  খৰিচা পকনি,
  আই ভোজন সেয়েৰে কৰে॥

চোতালৰ আগৰে  ৰামকল এজুপি
  মৰমত নেকাটো পাত।

যেতিয়া আহি  আইৰে সাতে ভনী,
  ভোগলৈ লাগিব পাত॥

আসনৰ আগতে,   তামোল কাটি থৈছো,
  আহোঁতে যাঁওতে খাব।

চৰুত পায়ে ধুই,   আসনত বহি,
  দাসক দয়া কৰি যাব॥

আইৰে পাৱে মচা,  পাহি গামোচা,
  আইৰে কলিকটা পিড়া।

বড় মাই পাচিছে  সৰু আই আহিছে
  ফুলবাড়ি নগৰৰ পৰা॥

আহঁতৰ পাততে  আয়ে ঢাল খেদে
  সোণ পোৱালৰ মণি।

শুকুলা চোঁৱৰে  ধুলাই নিয়ে
  আইৰে নুমলীয়া ভনী॥

